
బ్రహ్మాస్త్ర మిప్పుడు - పాడి దప్పినది

బ్రహ్మయానతి సేయఁ - బరగు”నాకనుచు 

హోమగుండ మమర్చి - హోమపదార్థ 

సామగ్రి యంతయు - సవరించి యచట 

నాసీనుఁడగుచు బా - ణాస్తరణంబుఁ 

జేసి యయోమయం - చిత సాధనముల 

నెఱ్ఱని పువ్వులు - నెఱ్ఱగంధంబు 

నెఱ్ఱని వస్త్రంబు - లెలమి ధరించి 

తాండికాష్టముల నా - థర్వణోక్తముగ 

నేండు నూర్లాహుతు - లిచ్చి తావేల్చి 7250

లంకేశసుతుఁడు న - ల్లని మేకపోతు 

నంకించి పట్టి పూ - ర్ణాహుతి యొసఁగ 

హవిరన్న భాగంబు - లనలుండు మ్రోల 

నవతరించి గ్రహించి - యాస్వదించుటయు 

వలమాన శిఖిశిఖా - వర్త్మంబునందు 

వెడలు బ్రహ్మాస్త్రంబు - విశిఖాసనంబు 

నమ్ములుఁ గైకొని - యనిమొనఁజేరి 

యమ్మహామహుఁడు దై - త్య శ్రేణిఁ జూచి 

"నడువుఁడు మీరు వా - నరులపై భయము 

విడువుఁడు మిముఁగాచి - విశిఖపాతముల 7260

నందఱు బడనేతు” - ననఁగనా భాస్క 

రైందుముఖు లనుగ్ర - హాస్పదంబులుగ 

నభము చెల్లించె న - న్నర భోజనుండు 

రభసంబుతో వాన - ర శ్రేణిఁ దఱిమి 

యమ్ములు పరగింప - నందఱుఁ గూడి

